
КОМИ  РЕСПУБЛИКАСА  ПРАВИТЕЛЬСТВОЛÖН

ШУÖМ

Коми Республикаса консолидируйтöм бюджетлысь

чöжöс содтöм кузя ведомствокостса комиссия йылысь

Коми Республикаын экономикаса промышленносьтлöн  медшöр юкöнъясса предприятиеяслысь  вын  содтöм да налысь вот  содтöм кузя  удж координируйтöм могысь Коми Республикаса Правительство шуис:


1. Коми Республикаса консолидируйтöм бюджетлысь чöжöс содтöм кузя лöсьöдны ведомствокостса комиссия да 1 №-а содтöд серти  вынсьöдны сэтчö пырысьясöс.


2. Вынсьöдны  Коми Республикаса консолидируйтöм бюджетлысь чöжöс содтöм кузя  ведомствокостса комиссия йылысь положение 2 №-а содтöд серти.





Коми Республикаса  Юралысь  В.Торлопов

Сыктывкар

2003 вося июль 14 лун

138 №

Вудж. Ануфриева

      8395   пас

Вынсьöдöма

Коми Республикаса Правительстволöн

2003 во июль 14 лунся 138 №-а шуöмöн

( 1№-а содтöд)

Коми Республикаса консолидируйтöм бюджетлысь 

чöжöс содтöм кузя ведомствокостса комиссияö 


ПЫРЫСЬЯС

Левицкий Н.В.
-
Коми Республикаса Юралысьöс медводдза вежысь (Комиссияса юрнуöдысь)

Орда П.А.
-
Коми Республикаса Юралысьöс вежысь (Комиссияса юрнуöдысьöс вежысь)

Осипов В.М.
-
Коми Республикаса Юралысьöс вежысь – Коми Республикаса Юралысьлöн да Коми Республикаса Правительстволöн Администрацияöн веськöдлысь (Комиссияса юрнуöдысьöс вежысь)

Микушева В.Д.
-
Коми Республикаса Юралысьлöн да Коми Республикаса Правительстволöн Администрациялöн Торъя уджтасъяс кузя веськöдланiнысь консультант (Комиссияса секретар)

                     Комиссияса членъяс:

Кабин А.Ю.
-
Коми Республикаса Юралысьöс вежысь

Задков А.А.
-
Коми Республикалöн пытшкöсса делöяс кузя министр (сёрнитчöм серти)

Пиюков Н.М.
-
Коми Республикаын  Россия Федерацияын федеральнöй безопасносьт службаöн веськöдланiнса начальник  (сёрнитчöм серти)

Вавилов Н.Н.
-
Коми Республикаын  Россия Федерацияса вот да öктас министерстволöн веськöдланiнса юрнуöдысь (сёрнитчöм серти)

Истиховская М.Д.
-
Коми Республикаса Государственнöй Сöветлöн экономическöй политика, вот да бюджет кузя комитетса юрнуöдысь (сёрнитчöм серти)

Карелин Н.Н.
-
Россияын госгортехнадзорса Печорскöй округын веськöдланiнса начальник (сёрнитчöм серти)  

Лучшев А.В.
-
Коми Республикаын финансöвöй олöм бурмöдöм кузя Россиялöн федеральнöй службаса  территориальнöй органöн веськöдлысь (сёрнитчöм серти)

Борзик И.К.
-
Коми Республикаын видзöдан-арталан палатаса юрнуöдысь (сёрнитчöм серти) 

Опря С.И.
-
Сыктывкарса таможняöн веськöдлысь (сёрнитчöм серти)

Сквозников В.Я.
-
 Коми Республикаын государственнöй статистика комитетса юрнуöдысь (сёрнитчöм серти)

Гайзер В.М.
-
Коми Республикалöн сьöм овмöсса министрöс  медводдза вежысь

Стукалов И.Е.
-
Коми Республикаса экономика сöвмöдöм кузя министр

Боровинских А.П.
-
Коми Республикаса вöр-ва озырлун да гöгöртас видзöм кузя министр

Баскаков В.П.
-
Коми Республикалöн промышленносьтса  министр

Нуйкин А.Ф.
-
Коми Республикаын войтырöс доръян да виччысьöмторйысь видзан комитетса юрнуöдысь

Бибиков В.С.
-
Коми Республикаса архитектура, стрöитчöм, коммунальнöй овмöс да энергетика кузя министр

Лаврега Н.Я.
-
Россия Федерацияын предпринимательстволы отсалöм да антимонопольнöй политика кузя министерствоысь Коми мутасса веськöдланiнöн юрнуöдысь (сёрнитчöм серти)

Аниськин В.А.
-
Транспорт вылын пытшкöсса делöяс кузя Сыктывкарын линейнöй юкöнса начальник (сёрнитчöм серти)

Глушкова Л.И.
-
Коми Республикаын сöстöмлун дöзьöритысь государственнöй юралысь врач (сёрнитчöм серти)

Мельник С.В.
-
«Стандартизация, метрология да сертифицикация кузя Коми шöрин» ФГУ-са  директор (сёрнитчöм серти) 

Феоктистов Н.И.
-
Коми Республикаын  Россия Федерацияса экономика сöвмöдöм да вузасьöм кузя министерстволöн госторгинспекцияöн веськöдланiнса юрнуöдысь (сёрнитчöм серти)

Худазаров Э.А.
-
Россияса федеральнöй эмбур  фондлöн  Рытыв-Войвыв регионкостса юкöнлöн начальникöс вежысь (сёрнитчöм серти)

Усачёв С.А.
-
Коми Республикаса лицензия палатаöн веськöдлысь

Вынсьöдöма

Коми Республикаса Правительстволöн

2003 во июль 14 лунся 138 №-а шуöмöн

(2 №-а содтöд)

Коми Республикаса консолидируйтöм бюджетлысь

 чöжöс содтöм кузя ведомствокостса комиссия йылысь

ПОЛОЖЕНИЕ

          1. Коми Республикаса консолидируйтöм бюджетлысь чöжöс содтöм кузя ведомствокостса комиссия (водзö – Комиссия) лоö пыр уджалысь консультативнöй органöн, кодöс артмöдöма Коми Республикаын экономика   промышленносьтса   медшöр  юкöнъясын  предприятиеяслысь  удж 

вынйöр  да налысь вот вынйöр содтöм кузя Коми Республикаын олöмö пöртысь власьт федеральнöй органъясса территориальнöй органъяскöд Коми Республикаса олöмö пöртысь власьт органъяслысь удж координируйтöм могысь.


   2.   Комиссия аслас уджын кутчысьö Россия Федерацияса Оланподулö, федеральнöй оланпасъясö да Россия Федерацияса мукöд нормативнöй правовöй актö, Коми Республикаса Оланподулö, Коми Республикаса оланпасъясö да Коми Республикаса мукöд нормативнöй правовöй актö, а сiдзжö тайö Положениеö.


   3. Комиссиялöн медшöр могъяс:


 3.1. Коми Республикаын, экономика промышленносьтса медшöр юкöнъясын предприятиеяслысь  вынйöр содтöм могысь Коми Республикаса олöмö пöртысь власьт органъяслысь уджалан медшöр визьяс урчитöм, сы лыдын:


 вот базалöн öнiя серпасын да предприятиеяслысь вот вынйöр содтöмын; 

       лэдзан вузöс вöчигöн  производственнöй да экологическöй безопасносьтын;  



  инвестируйтöмлы бур позянлунъяс лöсьöдöмын;


  Коми Республикаса социальнöй уджтасъясын участвуйтöмын.

       3.2. Коми Республикаса республиканскöй бюджетысь чöжöс лöсьöдöм  кузя Коми Республикаса олöмö пöртысь власьт органъяслысь удж  öдйö анализируйтöм да донъялöм.

       3.3. Коми Республикаса консолидируйтöм бюджетлысь чöжöс база лэптöм кузя могъяс решитiгöн Коми Республикаса олöмö пöртысь власьт колана органъяслысь да меставывса асвеськöдлан органъяслысь öтсöгласа удж  лöсьöдöм.

       3.4. Вот да бюджет дисциплина ёнмöдöм кузя, вот мынтöм кузя уджйöз чинтöм кузя, вот чукöртöм бурмöдöм кузя, бюджетнöй ссудаяс да бюджетнöй кредитъяс мынтан кадколастъясö кутчысьöм кузя вöзйöмъяс лöсьöдöм.

      3.5. Коми Республикаса консолидируйтöм бюджетлысь чöжöс источникъяс паськöдöм кузя вöзйöмъяс дасьтöм, кор тайö вöчсьö: 

       Коми Республикаса государственнöй эмбурöн, на лыдын Коми

Республикалöн государство киын кутан акцияясöн бура вöдитчöм тшöт весьтö;

       Коми Республика мутасын вöр-ва озырлун тшöт весьтö.              


 3.6. Россия Федерацияын бюджеткостса йитöдъяс бурмöдöм кузя вöзйöмъяс лöсьöдöм, сы лыдын Россия Федерацияса бюджетнöй системаын быдсикас тшупöдъяс костын чöжöс да рöскод юклöм.

       3.7. Коми Республика мутасын вот кокньöдъяс сетöм либö бырöдöм йылысь вöзйöмъяс видлалöм да найöс пыртöм бöрся видзöдöм.

       3.8. Алкоголя вузöс  рынок ладмöдöмын:

        этилöвöй спирта,  алкоголя да спирта вузöс  вöчöм да бергöдлöм кузя юалöмъяс серти нормативнöй правовöй акт балаяс дасьтiгöн  Коми Республикаса олöмö пöртысь власьт органъяслысь удж координируйтöм;

          Коми Республикаын алкоголя вузöс рынок да тайö юкöнын государствосянь веськöдлан мераяс донъялöм;

          оланпас торкалöмöн этилöвöй спирта, алкоголя да спирта вузöс   вöчöмысь да бергöдлöмысь öлöдöм да торкалöмсö бырöдöм кузя сетöм полномочиеяс серти öтувъя государственнöй политика лöсьöдöм да сiйöс олöмö пöртöм. 

          4. Комиссия сы вылö пуктöм могъяс серти вермö:

           корны да босьтны индöм пöрадокын Коми Республикаса министерствояссянь да мукöд олöмö пöртысь власьт органсянь, меставывса асвеськöдлан органъяссянь, организацияяссянь уджлы колана документъяс, материалъяс да юöр;

           индöм пöрадокын да Россия Федерацияса оланпасъяс серти полномочиеяс серти видлавны Коми Республикаса олöмö пöртысь власьт органъясöн нуöдöм ревизияяслысь да прöверкаяслысь кывкöртöдъяс, кывзыны  министерствоöн веськöдлысьяслысь, Коми Республикаса мукöд олöмö пöртысь власьт органлысь да, организационно-правовöй формаяс вылö видзöдтöг, организацияяслысь висьтасьöмъяс;

          индöм пöрадокын Комиссиялöн могъяс серти  уджавны öтув Коми Республикаын олöмö пöртысь власьтлöн федеральнöй органъясса территориальнöй органъяскöд, Коми Республикаса олöмö пöртысь власьт органъяскöд, Коми Республикаын меставывса асвеськöдлан органъяскöд, общественнöй организацияяскöд;


       Коми Республикаса Юралысьлы да Коми Республикаса Правительстволы индöм пöрадокын пыртны вöзйöмъяс.

             5. Комиссияса юрнуöдысь, а абу кö сiйö – Комиссияса юрнуöдысьöс вежысь, веськöдлö Комиссиялöн уджöн, юрнуöдö заседаниеяс вылын, котыртö сылысь удж, видзöдö Комиссияöн вынсьöдöм решениеяс олöмö пöртöм бöрся, öткöн кывкутö Комиссия  вылö пуктöм могъяс олöмö пöртöм вöсна.

          6. Комиссияса членъяслöн вöзйöмъяс вылö видзöдöмöн Комиссияса юрнуöдысьöн либö сылöн тшöктöм серти юрнуöдысьöс вежысьöн лöсьöдсьöны Комиссияса заседаниелöн сёрнитанторъяс.

  
    7.  Комиссияса заседаниеяс нуöдсьöны 
коланлун серти, но кварталнас öтиысь оз шочджыка.

           Комиссияö пырысьяс уджалöны быдöн асьныс,  абу кö кодкö,  сылысь могъяссö олöмö пöртö сы пыдди уджалысь.

            Комиссиялöн заседаниеяс лыддьыссьöны правомочнöйöн, кор сэнi эм джынсьыс унджык пырысьыс. 

          8. Комиссияса решениеяс примитсьöны унджык гöлöс серти да оформитсьöны сёрнигижöдъясöн, кодъясöс кырымалö Комиссияса юрнуöдысь да Комиссияса кывкутысь секретар, а, ковмас кö, збыльмöдсьöны Коми Республикаса Правительстволöн шуöм да тшöктöм балаясöн индöм пöрадокын.

          Комиссияса заседаниеяс дасьтöм могысь  вермасны артмöдсьыны уджалан котыръяс, кытчö пырысьясöс вынсьöдö Комиссияса юрнуöдысь либö сылöн тшöктöм кузя Комиссияса юрнуöдысьöс вежысь.

           9. Комиссия вермö корны уджалан котыръясын участвуйтöм вылö наукаын уджалысьяс да специалистъяс  лыдысь экспертъясöс сылöн компетенцияö пырысь юалöмъяс видлалöм могысь.

          10. Комиссиялысь удж организационно-техническöя да информационно-аналитическöя  могмöдö Коми Республикаса Юралысьлöн  да Коми Республикаса Правительстволöн Администрация.


